
UEM Edgenta Kekalkan Kedudukan Mampan untuk Pertumbuhan 
Jangka Panjang, Catat RM9.4 Juta Keuntungan Bersih bagi Suku 

Pertama TK2022 
 
Rumusan Keputusan Kewangan Suku Pertama TK2022 
• Pendapatan sebanyak RM539.2 juta 
• Keuntungan bersih sebanyak RM9.4 juta 
• Kedudukan tunai bersih sebanyak RM121.4 juta 
• Nisbah gearan kasar pada 0.33 kali 
 
 

KUALA LUMPUR, 26 Mei – UEM Edgenta Berhad (“UEM Edgenta” atau “Syarikat”), syarikat 
Pengurusan Aset dan Penyelesaian Infrastruktur yang terkemuka di rantau ini, mengumumkan 
keputusan kewangannya yang belum diaudit untuk tempoh berakhir 31 Mac 2022 (“Suku Pertama 
TK2022”) hari ini. 
 
Untuk tempoh suku pertama TK2022, UEM Edgenta mencatatkan pertumbuhan pendapatan 
sebanyak 11.5% kepada RM539.2 juta, berbanding RM483.6 juta pada suku yang sama bagi 
TK2021. Syarikat turut mencatatkan pertumbuhan keuntungan bersih sebanyak 28.4 % kepada 
RM10.4 juta, berbanding RM8.1 juta pada suku yang sama tahun sebelumnya. 
 
Order book Syarikat kekal kukuh pada kedudukan sebanyak RM10.8 bilion, mencerminkan 
kedudukan teguh kewangan Syarikat untuk jangka panjang sehingga tahun 2038. UEM Edgenta terus 
memperoleh kontrak pada suku tersebut berjumlah lebih RM500 juta kontrak baharu, dengan capaian 
~40% penambahan order book untuk sasaran TK2022 berjumlah sehingga RM1.3 bilion. Pasaran 
antarabangsa telah menyumbang ~60% daripada kontrak baharu ini, bukti strategi pengembangan 
pasaran antarabangsa Syarikat. Bahagian Healthcare Support Syarikat, terutamanya portfolio 
kontrak komersial, terus menambat ~66% daripada kemenangan baharu ini. 
 
“It has been a positive quarter for us with continued growth of our topline and bottom line, and healthy 
orderbook replenishment, supported by market recovery and our diversification strategy. However, 
we remain cautiously optimistic on the outlook as the positive prospects driven by the relaxation of 
international travel restrictions and the nation transitioning towards the endemic phase, are countered 
by various headwinds, namely global inflationary pressures, supply chain disruption, and market 
volatility. As an organization, we will continue to innovate and remain agile in responding to these 
challenges,” said Syahrunizam Samsudin, Managing Director/Chief Executive Officer of UEM 
Edgenta. 

“Ini merupakan suku yang positif bagi kami dengan pertumbuhan berterusan yang menyeluruh dan 
pengembangan order book yang sihat, disokong oleh pemulihan pasaran dan strategi kepelbagaian 
kami. Walau bagaimanapun, kami kekal optimistik dan berwaspada terhadap jangkauan ekonomi 
memandangkan prospek positif yang didorong oleh pelonggaran sekatan perjalanan antarabangsa 
dan negara yang sedang beralih ke fasa endemik dicabar pelbagai halangan termasuk tekanan inflasi 
global, gangguan rantaian bekalan dan ketidaktentuan pasaran. Sebagai sebuah organisasi, kami 
akan terus berinovasi dan bersiap siaga untuk menyahut cabaran ini,” kata Syahrunizam Samsudin, 
Pengarah Urusan/Ketua Pegawai Eksekutif UEM Edgenta. 
 
Dilancarkan setahun yang lalu, visi Edgenta of the Future 2025 (“EoTF 2025”) bertujuan untuk 
mewujudkan syarikat penyelesaian berdaya teknologi dengan tumpuan kepada penjagaan kesihatan 
menjelang 2025 melalui tiga tonggak strategik utama, iaitu meluaskan kehadiran dan 
mengembangkan asas penyelesaian, meningkatkan kebolehpasaran produk dan teknologi, dan 
memanfaatkan nilai daripada perniagaan teras Syarikat. EoTF 2025 telah mengukuhkan strategi 
kepelbagaian Syarikat merentas pelbagai geografi, produk dan perkhidmatan, dan akan terus 
meneraju Syarikat untuk terus secara proaktif menyampaikan pertumbuhan mampan jangka panjang 
kepada pemegang kepentingannya. 
 
“Melihat kepada kepentingan agenda Alam Sekitar, Sosial dan Tadbir Urus (“ESG”) yang semakin 
meningkat di peringkat global, ia menjadi semakin jelas kepada kami sebagai sebuah Syarikat 
bahawa kami mempunyai keupayaan asas, produk dan perkhidmatan untuk memperkasakan 
kemampanan dalam strategi dan operasi perniagaan kami, yang akan membolehkan pelanggan kami 
mencapai sasaran ESG mereka,” tambah Syahrunizam. 
 
Bagi keputusan kewangan di bawah segmen Asset Management – bahagian Healthcare Support 
Syarikat yang kini menyediakan perkhidmatan di lebih 300 hospital merentasi Malaysia, Singapura, 
Taiwan dan India, telah mencatatkan peningkatan pendapatan sebanyak 13.6% kepada RM351.6 
juta, berbanding RM309.5 juta pada suku pertama TK2021. Sorotan daripada order book kami yang 
kukuh di Singapura dan Taiwan, bahagian ini mencatatkan keuntungan bersih yang lebih tinggi 
sebanyak RM21.2 juta pada suku pertama TK2022, berbanding RM15.9 juta dalam tempoh yang 
sama tahun lepas hasil daripada kontrak sokongan penjagaan kesihatan yang diperoleh di Malaysia, 
Taiwan dan Singapura. Sementara itu, bahagian Property & Facility Solutions mempunyai permulaan 
yang lebih perlahan tahun ini dengan mencatatkan pendapatan sebanyak RM29.0 juta, berbanding 
RM42.6 juta pada suku yang sama TK2021. 
 
Bahagian Infrastructure Solutions UEM Edgenta mencatatkan peningkatan pendapatan sebanyak 
21.7% kepada RM133.1 juta pada suku pertama TK2022 berbanding RM109.3 juta pada tahun 
sebelumnya, manakala bahagian Asset Consultancy, yang diwakili oleh Opus Consultants, 
mencatatkan peningkatan pendapatan sebanyak 30.3% kepada RM25.5 juta berbanding RM19.6 juta 

pada suku pertama TK2021. Ini disumbangkan terutamanya oleh kerja-kerja penyelenggaraan yang 
lebih tinggi dan kerja-kerja perundingan yang dilakukan untuk lebuh raya, oleh Infrastructure 
Solutions dan Asset Consultancy, masing-masing berikutan pelonggaran perintah kawalan 
pergerakan oleh Kerajaan pada suku semasa berbanding suku yang sama tahun lepas. 
 
Disokong oleh lembaran imbangan yang sihat dengan nisbah gearan kasar yang rendah sebanyak 
0.33 kali dan kedudukan tunai bersih yang kukuh serta baki bank sebanyak RM121.4 juta, Syarikat 
terus menambah baik penyampaiannya dalam meningkatkan kecekapan operasi dan 
pengoptimuman kos struktur dalam memacu daya saing dan mencapai kemampanan jangka panjang 
dalam menggerakkan landskap perniagaan yang terus mencabar. 
 

 
-Tamat- 

 
 
 
Mengenai UEM Edgenta Berhad  
UEM Edgenta (www.uemedgenta.com) adalah syarikat Pengurusan Aset dan Penyelesaian Infrastruktur terkemuka di rantau ini dan anak 
syarikat UEM Group. Disenaraikan di Pasaran Utama Bursa Malaysia Securities Berhad (KLSE: EDGENTA), kepakaran kami meliputi 
bahagian Healthcare Support dan Property & Facility Solutions, serta Infrastructure Services yang merangkumi penyelesaian untuk lebuh 
raya dan rel, termasuk pengurusan projek & perkhidmatan kejuruteraan menerusi OPUS Consultants.  
 
Perkhidmatan menyeluruh UEM Edgenta merangkumi sepanjang kitaran hayat aset termasuk perundingan, perolehan dan perancangan 
pembinaan, operasi dan penyelenggaraan serta pengoptimuman, pemulihan dan naik taraf.  
 
UEM Edgenta beroperasi merentasi Malaysia, Singapura, Indonesia, Taiwan, India dan Emiriah Arab Bersatu. 

